
Situaziun generala: Aria umida
fuorma tschajera auta. Sur questa
è l’aura miaivla.
Oz: Grischun central e dal nord:
Tschajera auta cun cunfin sin 800
meters cun schliaziun fin mezdi,
en las Alps bell’aura. Tempe-
raturas bassas –7°. Sid ed
Engiadina: Sulegliv, en-
fin7°, en Engiadina fin
–20° la notg.
Prognosa: nord: ven-
derdi e sonda detg sulegliv, du-
mengia variabel ed intgina
plievgia cun cunfin da naiv sin
600 meters. Sid: venderdi pauc
sulegl cun suenter mezdi precipi-
taziuns, cunfin da naiv sin 500
meters. Sonda e dumengia ferm
surtratg.

■ L’AURA

Bell’aura d’enviern

GRISCHUN / SVIZRA

Ringier reducescha
16 plazzas

(lq) L’interpresa da medias Ringier
reducescha 16 plazzas. Latiers ve-
gnan sis persunas pensiunadas an-
ticipadamain. Per ils pertutgads
datti in plan social. La reducziun
saja stada inevitabla perquai che las
entradas sajan sa sminuidas en con-
sequenza da la crisa da finanzas.

Il premi ha dà
schlantsch

(lq) Cun avair gudagnà il prim
premi svizzer dal cudesch è il ro-
man «Nach Hause schwimmen»
da Rolf Lapperts vegnì catapultà
sin la prima plazza da la glista da
bestsellers. Il premi è vegnì surdà
ils 16 da november ed è dotà cun
60 000 francs.

Scappà suenter
ina collisiun

Bell expanda
(lq) La mazlaria gronda da Basi-
lea Bell è vinavant sin tura da
cumpra. Il leader da la branscha
che s’auda al concern da Coop
surpiglia davent da l’entschatta
da l’auter onn per gronda part la
gruppa Abraham, la pli gronda
producenta da schambun da la
Germania. Davart il pretsch da
cumpra n’è vegnì fatg naginas in-
dicaziuns. Cun la firma da fami-
glia Abraham ch’è da chasa a See-
vetal sper Hamburg extenda Bell
sia fatschenta internaziunala.
Cun ses 650 conlavurers fa Abra-
ham mintg’onn ina resvieuta da
190 milliuns euros. Abraham è in
dals pli gronds producents da
schambun criv da l’Europa. Sper
la Germania è la firma er activa
en Spagna e Belgia.

(lq) Il fimar vegn puspè pli char
en Svizra. Il cussegl federal ha
decidì ier in augment dal
pretsch da 30 raps per pachet. A
partir dal mars 2009 custan ils
pacs che vegnan vendids il pli
savens 6.90 francs.Tenor la confe-
deraziun preservian augments da
pretschs mintg’onn tschients da
persunas da la mort prematura.
Pervi da l’agument dal pretsch na

saja i strusch da quintar cun dapli
intradas, perquai ch’i vegnia cum-
prà damain. La decisiun vegn cun-
zunt argumentada ord vista da la
politica da sanitad. Sin fundament
dal svilup dal dumber da fimaders
tranter 2001 e 2007 possia ins
schazegiar ch’ils augments da
pretschs hajan impedì mintg’onn
che ca. 500 persunas sajan mortas
prematuradamain.

Puspè 30 raps pli char

Tgi che fima sto pajar adina dapli. L’auter onn custa in pac 6.90. KEYSTONE

(lq) Reclama per vin e gervosa
duai esser lubida en l’avegnir
per tut ils emetturs da televi-
siun en Svizra. Il cussegl federal
propona ina midada corrispun-
denta dal scumond da reclama
per alcohol en la lescha da radio
e televisiun. Cun quella schluc-
cada vul la regenza svizra pussi-

bilitar definitivamain la partici-
paziun da la Svizra al program da
promoziun dal film Media da la
UE. Uschia duai era vegnir dis-
fatg in dischavantatg da la Sviz-
ra visavi fanestras da televisiun
da l’exteriur. Per il svilup da l’in-
dustria dal film svizzer saja quai
da gronda impurtanza.

Lubir reclama per vin e gervosa

Arno Schocher,
la musica dal cumponist Marco
Schädler. La direcziun musicala

schai en ils mauns da Harri Blä-
si e René Schnoz maina reschia.
Ulteriuras producziuns vender-
di e sonda.

Nozzas biblicas en la baselgia da s. Martin a Cuira
MAD

La Currezia durant
la dispita d’investitura

Nova publicaziun istorica

■ (anr/vi) En il temp medieval –
enturn il 1100 – hai dà en
l’Europa la «dispita d’investitu-
ra». Fabian Renz ha examinà en
sia lavur da licenziat la situa-
ziun en Currezia. La lavur ha
l’Archiv chantunal dal Grischun
uss edì en il cudesch cun il titel
«Churrätien zur Zeit des Inves-
titurstreits (1075–1122)». Il cu-
desch sa drizza ad istorichers u
a persunas che sa dattan giu
cun il svilup da la politica da
Baselgia.

Tge è la dispita d’investitura
insumma?

«Investitura» tuna in pau sco in-
vestiziun. En il temp medieval
n’aveva quest pled dentant betg
da far cun bancas e finanzas. Tut-
tina pudevan quels ch’èn vegnids
«investgids» quintar cun ritgezza
ed abundanza. Il pled deriva
numnadamain dal pled latin
«vestire» e munta «vestgir» – per
exempel il vestgir d’in spiritual u
d’in uvestg, sch’el vegn installà en
ses uffizi.

Pervi da las investituras
d’uvestg ed avats hai dà enturn il
1100 ina dispita tranter retgs e
papas. La dispita ha cumpiglià
ina gronda part da l’Europa e

cuzzà plirs decennis. L’entschat-
ta dal 11avel tschientaner na
vegniva numnadamain betg quel
uvestg u avat che possedeva las
qualificaziuns spiertalas. Anzi,
l’investitura d’in uvestg era in
gieu politic. I gieva per pussanza
e possess. Ils uffizis vegnivan
schizunt cumprads. Ils retgs e
papas avevan grond interess da
pudair reparter sezs uffizis,
ch’eran cumbinads cun territoris
e dretgs. Tgi dastga pia reparter
ils uffizis? Il retg u il papa? Quai
era la dumonda cardinala e la ba-
sa per la dispita che ha era cha-
schunà guerras.

L’uvestgieu da Currezia
Renz ha examinà en sia lavur la
situaziun da la Rezia superiura
(Oberrätien) durant quest temp.
El descriva ils quatter uvestgs da
Cuira ch’èn stads en uffizi, ed el
emprova da situar lur agir e lur
politica. Quai n’è betg simpel,
perquai che las fontaunas istori-
cas davart quel temp e quella re-
giun èn fitg stgarsas. La Currezia
na sa chattava gea betg gist en il
focus dals cronists da lez temp.

Singuls chapitels deditgescha
Renz a las claustras da Mustér, Fa-
veras (Pfäfers) e Müstair u a fami-

glias da noblezza sco per exempel
quellas da Tarasp.

En la resumaziun constatescha
Renz che las famiglias da noblez-
za grischunas n’avevan betg la
pussanza da sa mesirar cun
l’uvestg da Cuira – danor forsa la
famiglia da Tarasp. Era las clau-
stras independentas da Mustér e
Faveras n’avessan betg gì las re-
sursas necessarias per ina guerra.

L’uvestgieu da Cuira haja du-
rant la dispita plitost prendì par-
tida per il papa. Ils differents
uvestgs hajan dentant gì posi-
ziuns divergentas.

«Ma quant lunsch che la vita
dals simpels clerichers e spirituals
en las valladas isoladas da la Cur-
rezia è la finala vegnida influen-
zada entras las dispitas grondas da
l’istorgia spiertala dal temp, vegn
bain a restar per adina en il stgir»,
finescha l’autur.

Fabian Renz è creschì si a Do-
mat, ha studegià istorgia a l’Uni-
versitad a Turitg e rapporta da
preschent sco schurnalist per la
«Südostschweiz» da la chasa fede-
rala a Berna.

Fabian Renz: «Churrätien zur Zeit des
Investiturstreits (1075–1122)». Edì da
l’Archiv chantunal dal Grischun.
163 paginas. 38 francs. Cuira 2008.

Segund di naziunal da la glisch –
segirezza grazia a la vesaivladad

(cc) «Chaus clers fan glisch».
Sut quest motto lantscha la
polizia chantunala dal Gri-
schun gievgia, ils 27 da novem-
ber 2008 per la segunda giada il
di da la glisch che ha lieu en tut
la Svizra. Cun in grond dumber
dad acziuns vegnan la polizia da
traffic sco er l’instrucziun da traf-
fic a regurdar las participantas ed
ils participants da traffic en tut las
parts dal Grischun, quant impur-
tant ch’igl è en il traffic sin via
ch’ils vehichels da motor e ch’ils
vehichels a duas rodas sajan illu-
minads correctamain sco er che
las pedunas e ch’ils peduns sajan
vesaivels.

Cun controllas intenziunadas
dal funcziunament da l’illumina-

ziun e da l’equipament correct
dad autos e da vehichels a duas
rodas sa drizza la polizia directa-
main e persunalmain a las parti-
cipantas ed als participants da
traffic. Sut il motto «Chaus clers
fan glisch» vegnan ellas ed els en-
vidads da dar pli sapientivamain
attenziun a la vesaivladad en il
traffic sin via.

L’impurtanza dal fatg ch’ins
vegn vesì uschè baud sco pussai-
vel è fitg gronda per la preven-
ziun d’accidents. Ina part dals ac-
cidents pudess vegnir evitada,
sche las manevras da franar e da
guntgir vegnissan cumenzadas ad
ura. En la stgirezza è quai pussai-
vel, sche las autras participantas e
sch’ils auters participants da traf-

fic vegnan percepids pli baud. La
notg è la ristga d’in accident bler
pli gronda ch’il di. Igl è evident
ch’il vesair e ch’il vegnir vesì èn
gist l’enviern – pervi da la stgirez-
za che dura pli ditg e pervi da las
relaziuns meteorologicas – spe-
zialmain impurtants. In avantatg
da las mesiras da segirezza è ch’el-
las pon vegnir realisadas en moda
simpla. Tut las participantas e tut
ils participants da traffic, sin ro-
das u a pe, giuvnas u giuvens, ve-
glias u vegls pon, cun in sforz mi-
nimal, prestar lur contribuziun
ad in augment da la vesaivladad –
cun in grond effect per l’atgna se-
girezza e per tala da las autras par-
ticipantas e dals auters partici-
pants da traffic.

